
Xalq qəzeti
№ 127 (30531) 21 iyun 2024-cü il, cümə Gündəlik ictimai-siyasi qəzet

Xalqın qəzeti!

1919-cu ildən çıxır xalqqazeti.azTəsisçi: Azərbaycan Respublikası Prezidentinin İşlər İdarəsi və qəzetin redaksiya heyəti

İqlim dəyişmələri və kolonializm –  
Azərbaycanın COP29 gündəliyi

İqlim dəyişmələrinin mənfi təsirlərinə 
ən çox məruz qalan inkişaf etməkdə 
olan kiçik ada dövlətlərinin üzləşdiyi 
problemlərin həlli COP29 sədrliyimizin 
gündəliyində duran prioritet məsələlərdən 
olacaq... Prezident İlham Əliyev bu fikri 
Bakıda “COP29-a aparan yol: Dayanıqlı və 
davamlı gələcək” mövzusunda keçirilən 
yüksək səviyyəli  29-cu toplantının 
iştirakçılarına müraciətində bildirib. 

Dövlətimizin başçısı, həmişə olduğu kimi, 
yenə də son dərəcə vacib məsələyə diqqət ye-
tirib. Çünki XXI əsrdə kölə rəftarının, müstəm-
ləkəçi təfəkkürün mövcudluğu bəşəriyyət üçün 
böyük təhdiddir. Belə münasibət, əlbəttə ki, iqlim 
məsələlərini də arxa plana atır. 

Təsəvvür edin ki, hazırda müxtəlif beyin ins-
titutları hesablamalar aparır və iqlim dəyişiklikləri 
səbəbindən 30, 50, 100 ildən sonra Yer üzündəki 
həyatın necə olacağı barədə gündəm formalaş-
dırır, bədbin proqnozlar verirlər. Ancaq mövcud 
istiqamətdəki təcrübi biliklər real iş müstəvisində 
özünü ya göstərmir, ya da çox zəif göstərir. Sanki 
müəyyən dövlətlər gələcək düzəni deyil, yalnız 
indini düşünürlər. Elə müstəmləkəçilikdən əl çək-
məmək də bunun nəticəsidir. 

Müstəmləkəçilikdən əl çəkməyənlər kimlər-
dir? Başlıca olaraq Fransa, o cümlədən, Nider-
land. O ölkələr ki, dünyanın ayrı-ayrı məmləkət-
lərinə bəşəri dəyər və prinsiplərlə bağlı dərs 
verməyə qalxırlar, insan hüquq və azadlığının fun-
damentallığından dəm vururlar. Ancaq, nədənsə, 
özləri həmin fundamentallığı polis dəyənək və 
çəkmələrinin altında əzərək həqarətlərindən qal-

mırlar. XXI əsrdə Orta əsrlər dövrünün kolonial 
sistemlərini qoruyub saxlayırlar. Bununla bağlı 
müqavimət göstərir və elə rəy formalaşdırırlar 
ki, sanki hansısa mütərəqqi ənənənin sıradan 
çıxmasına qarşıdırlar. Əslində isə əldən burax-
maq istəmədikləri istismar etdikləri ərazilərdir. 

O ərazilər ki, insan orqanizmi üçün, ətraf mühit 
baxımından bütün çirkli və zərərli işlərini onlar 
üzərindən reallaşdırırlar. Söhbət həm də insanlıq 
əleyhinə cinayətlərə yol açan işlərdən gedir. 

(ardı 5-ci səhifədə)

Azərbaycan–Pakistan 
dostluğu yüksək 

səviyyəyə yön alır

Pakistan İslam Respublikasının Baş 
 naziri Məhəmməd Şahbaz Şərif  iyunun 
 16-da Azərbaycan Respublikasının 
 Prezidenti İlham Əliyevə zəng edib.

Məhəmməd Şahbaz Şərif dövlətimizin başçısı-
nı, dost və qardaş Azərbaycan xalqını müqəddəs 
Qurban bayramı münasibətilə təbrik edib. 

Göstərilən diqqətə və təbriklərə görə minnət-
darlığını bildirən Azərbaycan Prezidenti, öz növ-
bəsində, bayram münasibətilə dost və qardaş 
Pakistan xalqına təbriklərini və sülh, əmin-amanlıq 
arzularını çatdırıb. 

Telefon söhbəti zamanı Prezident İlham Əliyev 
və Baş nazir Məhəmməd Şahbaz Şərif əlaqələri-
mizin müxtəlif sahələrdə inkişaf perspektivlərini 
müzakirə edib və ikitərəfli münasibətlərimizin daha 
da yüksək səviyyəyə qaldırılması barədə razılığa 
gəliblər. 

Pakistanın Baş naziri COP29-un ölkəmizdə 
keçirilməsi münasibətilə dövlətimizin başçısını 
təbrik edib və Prezident İlham Əliyevi Pakistana 
rəsmi səfərə dəvət edib.

Azərbaycan Prezidenti dəvəti məmnunluqla 
qəbul edib.

Prezidentin Mətbuat Xidməti

Planetin “yaşıl nəbzi” Bakıda vurur

Rəsmi İrəvanın  
iç üzü daha  
aydın göründü

Fransa hakimiyyəti Cənubi Qafqaz regionu 
ilə bağlı destruktiv, sabitliyi pozan siyasət 
yürütməkdə davam edir. Parisin bu istiqamətdə 
atdığı son addım Ermənistanla hərbi əlaqələri 
daha üstün səviyyəyə qaldırmasıdır. İyunun   
17-də Hayastanın müdafiə naziri Suren 
Papikyanın Fransaya səfəri zamanı tərəflər 
arasında “Caesar” (“Sezar”) özüyeriyən 
artilleriya qurğularının alqı-satqısına dair 
müqavilə imzalanıb. Bundan əlavə, səfər zamanı 
Ermənistanla Fransa–Almaniya müştərək 
silah konserni olan KNDS arasında hərbi-
texniki əməkdaşlığa dair sənədə imza atılıb.  
“Leopard 2”, “Leclerc” tanklarının, “PzH 
2000”, “Caesar” haubitsalarının, zirehli 
transportyorların, hava hücumundan müdafiə 
sistemlərinin və mühəndis texnikasının 
istehsalçısı olan şirkətin Ermənistanla 
imzaladığı müqavilənin detallarını 
açıqlamaması suallar doğurur.

“Beşinci Respublika”nın müdafiə naziri Se-
bastyan Lekornu özünün “X” hesabında bildirib ki, 
ölkəsi Ermənistanla müdafiə sahəsində əlaqələri 
gücləndirməyə davam edir. “Eurosatory” müdafiə 
və təhlükəsizlik sahəsi ilə bağlı beynəlxalq sərgi 
çərçivəsində erməni həmkarı Suren Papikyan-
la görüşdüyünü xatırladan fransalı nazir görüşü 
məhsuldar və səmərəli adlandırıb. Deyib ki, iki 
ölkə “Caesar”ın alqı-satqısı barədə müqavilə im-
zalamaqla hərbi sahədə əməkdaşlığın yeni mü-
hüm mərhələsinə qədəm qoyub.

(ardı 4-cü səhifədə)

Səhifə  3

Xəzərdən Avropaya 
mötəbər qaz axını
Ötən il ölkəmiz Avropaya  

11,8 milyard kubmetr   
“mavi yanacaq” ixrac edib

Son illər Avropanın enerji təhlükəsizliyi-
nin təminatına mühüm töhfələr verən Azər-
baycanın regionda əhəmiyyəti getdikcə artır. 
Xüsusən də Rusiya–Ukrayna müharibəsinin 
davam etdiyi hazırkı şəraitdə enerji təchizatı 
mənbələrinin şaxələndirilməsini özünün prio-
ritet istiqaməti kimi müəyyənləşdirən “köhnə 
qitə”nin bir sıra ölkələri təbii qaza olan tələ-
batının ödənilməsində Azərbaycana daha çox 
ümid bəsləyirlər. 

Ötən müddətdə Avropa İttifaqının strateji 
tərəfdaşına çevrilmiş Azərbaycan da öz növ-
bəsində, enerji əməkdaşlığının genişləndiril-
məsi ilə bağlı imzalanmış sənədlərdən çıxış 
edərək “köhnə qitə”nin ehtiyaclarını ödəmək 
üçün daha çox təbii qaz təklif edir. Təkcə onu 
qeyd etmək kifayətdir ki, ötən il Azərbaycan-
da 48,3 milyard kubmetr təbii qaz hasil edilib. 
Bu da əvvəlki ilə nisbətən 1,5 milyard kub-
metr və ya 3,2 faiz çoxdur. Qazın 12,9 mil-
yard kubmetri “Azəri–Çıraq–Günəşli”, 26,2 
milyard kubmetri “Şahdəniz”, 0,8 milyard 
kubmetri “Abşeron” yataqları, 8,4 milyard ku-
bmetri isə SOCAR üzrə hasil olunub.

(ardı 8-ci səhifədə)

Azərbaycan dayanıqlı inkişaf 
mövqeyini möhkəmləndirir

YAP İdarə Heyətində  
parlament seçkisi müzakirəsi

İyunun 20-də Yeni Azərbaycan Partiyasının 
İdarə Heyətinin növbəti iclası keçirilib. 

Partiyanın mətbuat xidmətinin mediaya açıqlama-
sında bildirilib ki, iclasın gündəliyi barədə məlumat 
verən YAP Sədrinin müavini – Mərkəzi Aparatın rəhbəri 
Tahir Budaqov Prezident İlham Əliyevin rəhbərliyi ilə 
son illər tarixi qələbələr əldə edildiyini, ictimai-siyasi hə-
yatın, dövlət idarəçiliyinin bütün sahələrində çoxşaxəli 
və məqsədyönlü islahatların uğurla və ardıcıl şəkildə 
həyata keçirildiyini deyib. YAP sədrinin müavini bildirib 
ki, bunun nəticəsi olaraq ölkəmiz özünün keyfiyyətcə 
yeni inkişaf mərhələsinə qədəm qoyub.. 

YAP sədrinin müavini vurğulayıb ki, ölkəmizin dün-
yada nüfuzunun daha da yüksəlməsinə və beynəlxalq 
ictimaiyyətin Azərbaycana etimadının daha da güclən-
məsinə növbəti dəfə 2023-cü ilin dekabrında şahidlik 
etdik: “Belə ki, Birləşmiş Millətlər Təşkilatının İqlim Də-
yişmələri üzrə çərçivə Konvensiyasının Tərəflər Konf-
ransının 29-cu sessiyası – COP29, Kioto Protokolunun 
Tərəflər Görüşünün 19-cu sessiyası və Paris Sazişinin 
Tərəflər Görüşünün 6-cı sessiyası kimi mötəbər bey-
nəlxalq tədbirlərin 2024-cü ilin noyabr ayında Azərbay-

canda keçirilməsi barədə qərar qəbul edilib”.
 Tahir Budaqov əlavə edib ki, COP29-un və digər 

mötəbər beynəlxalq tədbirlərin keçiriləcəyi vaxtda – 
2024-cü ilin noyabrında Azərbaycan Konstitusiyasının 
981-ci maddəsinin II hissəsinə əsasən Milli Məclisə 
növbəti seçkilər keçirilməlidir. Həm seçkilərin, həm də 
qeyd olunan tədbirlərin yüksək səviyyədə təşkili mü-
hüm əhəmiyyət kəsb edir. Bundan əlavə, həmin dövrdə 
ölkə parlamentinin tam fəaliyyətdə olmasının məqsədə-
müvafiqliyi də nəzərə alınmalıdır. 

Sonra YAP sədrinin müavini Əli Əhmədov, YAP 
İdarə Heyətinin üzvləri Hikmət Məmmədov, Musa Qu-
liyev, Elşad Mirbəşiroğlu, Kamal Cəfərov, Anar İsgən-
dərov, Tahir Mirkişili və Bahar Muradova parlament 
seçkilərinin önə çəkilməsinin məqsədəuyğunluğunu 
əsaslandıraraq məsələyə münasibət bildiriblər.

Sonda YAP-ı Milli Məclisdə təmsil edən deputatla-
ra altıncı çağırış Milli Məclisin buraxılması və növbə-
dənkənar seçkilərin təyin edilməsi barədə Azərbaycan 
Prezidentinə müraciət olunması üçün təşəbbüs göstər-
mələrinin tövsiyə olunması barədə yekdil qərar qəbul 
edilib.

XQ

Postmüharibə dövründə liderlik 
, 0Ԥ4A/Ԥ

Öncədən görmək idarə etmək 
deməkdir.

B l e z P A S K A L

+eydər Ԥliyevin siyasi 
uzaqJ|rənlik məharəti

Siyasətdə, xüsusilə liderlikdə ön-
cəgörmə böyük əhəmiyyət daşıyır. XXI 
əsrin geosiyasi dinamikasının mürək-
kəbliyi, qeyri-müəyyənliyi və riskliliyi 
fonunda, bu, ayrıca əhəmiyyəti olan 
məqamdır. Avrasiya məkanında XX əs-
rin 90-cı illərindən bu yana olan siyasi 
idarəetmə təcrübəsi göstərir ki, liderlər 
əsasən proqnozlaşdırmadakı uğursuz-
luğa görə, siyasi səhnədən çəkilməli 
olurlar. Liderdə hətta əksəriyyətə qa-
ranlıq olan məqamlar haqqında öz kur-
suna uyğun aydın təsəvvür olmalıdır. 
Bu bağlılıqda Azərbaycan təcrübəsində 
çox maraqlı faktlar mövcuddur. 

Heydər Əliyev keçən əsrin 90-cı illə-
rində düzgün proqnozlaşdırmaq qüdrə-
tini göstərdi. 8lu öndər yeganə siyasi li -
der idi ki, Avrasiya məkanında müstəqil 
dövlət quruculuğu kursunun strateji 
hədəfini güclü dövlət qurmaq kimi 
müəyyənləşdirdi. Bu qərar həmin mər-
hələ üçün xeyli dərəcədə gözlənilməz 
idi. Çünki o zaman, xüsusilə  SSRİ-nin 
dağılması nəticəsində müstəqil olmuş 
ölkələrin böyük əksəriyyəti liberalizm-
dən, demokratiyadan və Qərb nümunə-
sində “azad cəmiyyət” qurmaqdan bəhs 
edirdi. 9ə bu tendensiya həmin mər -
hələdə sosialist düşərgəyə qalib gəl-
miş və buna görə də dünyanın yeganə 
“ümid yeri” kimi qəbul edilən Qərb tərə-
findən dəstəklənirdi. 

Deməli, Azərbaycan iki yoldan birini 
seçməli idi. Birincisi, Qərbin marağına 
uyğun olan sözdə liberal və demokra-
tik kursu seçmək olardı �o cümlədən, 
qonşular kimi�. İkincisi, o dövr üçün 
qeyri-populist olsa da, milli maraqlara 
xidmət edən güclü dövləti olan azad, 
demokratik, hüququn aliliyinin, insan 
haqlarının təmin olunduğu, multikultural 
dəyərlərə sahib və hakimiyyət-toplum 
birliyinə dayanan vətəndaş cəmiyyəti 
formalaşdırmaq. Yəni qısa ifadə etsək: 
güclü dövlətdən güclü, monolit vətən-
daş cəmiyyətinə doğru�

O mərhələdə dünya miqyasında 
güclü dövlət qurmaq kursu ən yaxşı 
şəkildə Çində əksini tapmışdı. Çin öz 
milli dövlətçilik ənənəsi üzərində müa-
sir tələblərə cavab verən güclü iqtisa-
diyyata və iradəetmə institutlarına ma-
lik dövlət qurmaqda idi. Lakin Cənubi 
Qafqaz ölkəsi kimi Azərbaycanın bu 
seçimi etməsi yüksək liderlik qabiliyyə-
ti, uzaqgörənlik, iradə və qətiyyət tələb 
edirdi. Milli liderin ən böyük keyfiyyəti 
ondan ibarətdir ki, bu cür həyati se-
çim məqamında öz imicini deyil, döv-
lətin müstəqilliyini önə çəksin. Həmin 
məqamda liderin mövqeyi ilə strateji ön-
cəgörməsi vəhdət təşkil etməlidir. Etiraf 
edək ki, Heydər Əliyevin bu seçimini əv-
vəlcə, hətta, Azərbaycan cəmiyyətində 
anlamayanlar oldu. 

Lakin liderin prosesləri geniş və də-
rindən görmək qabiliyyəti, ölkə tarixinin 
incəliklərini dərindən bilməsi, siyasi qə-
tiyyəti, əminliyi və obyektiv siyasi-nəzəri 
proqnozlaşdırmaq qüdrəti həlledici rol 
oynadı. Heydər Əliyevin milli müstəqil 

dövlət quruculuğunda seçdiyi istiqamət 
güclü dövlət konsepti oldu� Onu da vur -
ğulamaq lazımdır ki, o dövrdə Qərbin də 
tanınmış politoloqları, analitikləri, filo-
sofları “güclü dövlət” anlayışının praktiki 
tərəfini tam anlamış deyildilər – onlar da 
hər bir müstəqil dövlətin uğurlu gələcə-
yini liberalizm və demokratiya ilə bağla-
yırdılar. Xüsusilə, Avrasiya məkanında 
yalnız liberallığın müstəqil dövləti inki-
şaf etdirə biləcəyini təsdiq edən tezislər 
irəli sürürdülər. Nümunə kimi də əsasən 
8krayna və Gürcüstanı göstərirdilər, Er -
mənistanı da Qafqazda “demokratiya 
adası” kimi təqdim etməyə çalışırdılar. 

Güclü d|vlətlə  
liberalizm arasında

Bunların xülya olduğunu həyat sü-
but etdi. Öncə, XXI əsrin əvvəllərində 
Qərb fəlsəfi və politoloji fikrində “güclü 
dövlət” anlayışını fərqli aspektdə anla-
mağa başladılar. Bunun bariz nümunəsi 
Frensis Fukuyamanın “Güclü dövlət. 
XXI əsrdə idarəetmə və dünya nizamı” 
�2004-cü il� əsəri idi. Diqqət edək: Qər -
bin ən nüfuzlu analitik, sosioloq və filo-
soflarından biri güclü dövlət anlayışına 
XXI əsrdə dünya nizamı və idarəetmə 
fonunda baxır. Əsərinin ilk sətirlərindən 
aydın olur ki, F.Fukuyama həmin dövr-
də Qərb fəlsəfi və politoloji fikrində do-
minant olan mövqeyə uyğun gəlməyən 
konsepsiya irəli sürür. 

O yazır ki, “bizim diqqət mərkəzində 
güclü dövlət quruculuğunun əsas yer 
tutması kimlərəsə nöqsan kimi görünə 
bilər”. Çünki çoxları dövlətin məhdud-
laşması və onun funksiyalarının azaldıl-
masından bəhs edir. Ancaq F.Fukuya-
ma fikrini onunla əsaslandırır: “Dünya 
təcrübəsi göstərdi ki, qlobal miqyasda 
ciddi problemlərin qaynağı zəif müstəqil 
dövlətlərin və hakimiyyətlərin olması ilə 
bağlıdır.”

O, həmin əsərdə güclü dövlət qurma-
ğın fəlsəfəsini də bu şəkildə qısa ifadə 
etmişdir: “Güclü dövlət qurmaq mövcud 
hakimiyyət institutlarını �müəssisələrini, 
qurumlarını – F.Q.� möhkəmlətmək və 
yenilərini yaratmaqdan ibarətdir.” 

Bizim oxucuya güclü dövlət qurucu-
luğunun fəlsəfi və politoloji özəlliklərini 
tam anlatmaq kimi niyyətimiz yoxdur. 
F.Fukuyamanın XXI əsrin əvvəllərində 
yazdığı fikirləri ulu öndər Heydər Əliye-
vin hələ XX əsrin 90-cı illərində �əsasən 
1994 və 1995-ci illərdə� dolğun, aydın 
və politoloji prinsiplərə tam uyğun söy-
lədiyini siyasi proqnozlaşdırma kon-
tekstində anlatmağa çalışırıq. 1994-cü 
və 1995-ci illəri də təsadüfən seçmirik. 
Biz onu nəzərdə tuturuq ki, həmin illər-
də Heydər Əliyev iki miqyasda güclü 
dövlət quruculuğu aspektində böyük 
işlər gördü. 

Birincisi, daxildə qanunsuz silahlı 
qruplaşmalara və radikal siyasi düşün-
cələrə qarşı nəticəverici mübarizə apar-
dı. 

İkincisi, iki il dalbadal – 1994-cü il 
və 1995-ci ildə BMT Baş Assambleya-
sının iclaslarında Azərbaycanda güclü 
və hüquqi dövlət quruculuğunun əsas 
parametlərini dünyaya anlatdı� 

O dövrdə F.Fukuyama və həmfikirlə-
ri dünyada liberalizmin möhtəşəm qələ-
bəsindən “tarixin sonu” kontekstində ge-
niş danışırdılar. Güclü dövlətçiliyi Qərb 
dəyərlərinin daha tez mənimsənilməsi 
ilə bağlayırdılar. Qərb politoloqları üçün, 
təqribən, 10 il lazım oldu ki, geosiyasi, 
siyasi və bütövlükdə politoloji prosesləri 
təhlil edib, proqnozlaşdırmaqda Heydər 
Əliyev mövqeyinin doğru olduğunu qə-
bul etsinlər. 

Bundan başqa, XXI əsrin ilk iki onil-
liklərində postsovet məkanında baş 
verən proseslər Heydər Əliyevin tam 
haqlı olduğunu və F.Fukuyama ilə yana-
şı, onlarca Qərb filosof və politoloqunun 

öz yanlışlığını düzəltməyə çalışdığını 
sübut etdi. Belə ki, 2008-ci ildə Gür-
cüstan və 2014-cü ildən başlayaraq isə 
8krayna güclü zərbələr aldılar. Onlarda 
liberal, güclü və demokratik dövlət anla-
yışından əsər-əlamət qalmadı. 

Bu hadisələrdən sonra Qərb və 8k -
rayna politoloqları demokratik və liberal 
dövlətdən yox qrup maraqlarının və kə-
nardan təsirlərin üstünlük təşkil etdiyi 
dövlətdən danışmağa başladılar. Hər 
iki anlayışı birləşdirən məqam dövlətdə 
real demokratik faktorların deyil, qrup 
maraqlarının, hakimiyyətin sırf süni irsi 
əsaslarla ötürülməsinin �bu anlamda si -
yasi varisiliyin qeyri-obyektiv istiqamət 
almasına� aparıcı olmasıdır �məsələn, 
ukraynalı araşdırmaçı A.A.Fisun �199�, 
2000, 2004� mövqeyidir�. Eyni zaman -
da, politoloqlar artıq güclü iqtisadiyyatı 
demokratiya və liberalizmlə bağlamaq 
kimi xülyalardan da imtina etməkdədir-
lər. Gürcüstan bunun tipik nümunəsi-
dir. Hazırda qonşu dost ölkədə siyasi 
qüvvələr bir-biri ilə milli maraqlara görə 
deyil, qrup maraqlarına görə çəkişirlər. 
Halbuki, Azərbaycan Gürcüstanın güclü 
dövlət olmasında maraqlıdır. 

Siyasi dinamika və əsaslı 
prRqnRzlaşdırma 

Qısa müqayisələrdən maraqlı po-
litoloji nəticələr əldə etmək olar. Hər 
şeydən öncə, siyasi və geosiyasi proq-
nozlaşdırmanın Azərbaycan təcrübəsi 
göstərir ki, ən böhranlı situasiyalarda 
belə uzaqgörən lider dövləti, cəmiyyəti 
və bütövlükdə, ölkəni düzgün istiqamətə 
yönəldə bilər. Bu zaman ən böyük ma-
neələrdən biri, nüfuzlu sayılan siyasi 
və elmi dairələrin ehkam halına gəlmiş 
təsəvvürlərinə qarşı olmaqdan ibarətdir. 

Heydər Əliyev bu aspektdə nü-
munədir. 8lu öndər milli, regional və 
qlobal miqyasda keçən əsrin son onilliyi 

üçün, demək olar ki, ehkam halını almış 
təsəvvürləri darmadağın etdi. Güclü 
dövlət konseptini eksklüziv olaraq həya-
ta keçirməklə siyasi və geosiyasi proq-
nozlaşdırmada öndə olduğunu sübut 
elədi. Yuxarıda Qərb politoloji fikrinin 
təzadları kontekstində apardığımız qısa 
müqayisələr bu məsələdə Heydər Əli-
yevin dövlət xadimi kimi yüksək təhlil və 
proqnozlaşdırma potensialından xəbər 
verir. Deməli, siyasi proqnozlaşdırmada 
liderin biliyi, təcrübəsi və iradi qətiyyəti 
vəhdət halında ilk sıradadır.

Yuxarıdakı müqayisə əsasında si-
yasi proqnozlaşdırmanın digər aspekti 
kimi liderin hər tarixi situasiyanı obyek-
tiv, dərindən və milli maraqlar konteks-
tində dərk etməsinin zəruriliyini qəbul 
edə bilərik. Liderlik təlimlərində liderin 
situasiyanın məntiqini dərk etməsi ciddi 
yer tutur. Hətta, bununla bağlı XX əsr-
də liderologiyada situativlik nəzəriyyəsi 
formalaşmışdır. Bu nəzəriyyə daxilində 
“situasion liderlik modeli” �Pol Hersi və 
Ken Blanşar� formalaşdırılmışdır. Hə -
min modelə əsasən, hər bir uğurlu lider 
situasiyanın şərtlərinə uyğun fəaliyyət 
göstərməlidir. Bunun isə iki tərəfi var-
dır – birincisi, liderin şəxsi keyfiyyətlə-
ri, ikincisi, liderin ətraf mühitlə uğurlu 
kommunikasiya qurmaq bacarığı. Bu iki 
tərəf real sintez edildikdə lider konkret 
situasiyada uğurlu ola bilər. 

Buradan belə nəticə ala bilərik ki, 
geniş miqyasda liderin bilik, bacarıq, 
təcrübəsini konkret tarixi situasiyanı də-
rindən və obyektiv dərk etmək əsasında 
əyaniləşdirməsi olduqca vacib keyfiy-
yətdir. Onun reallaşmasında isə siyasi 
proqnozlaşdırmanın �o cümlədən, stra -
teji öncəgörmənin� rolu ayrıdır.

Nəhayət, üçüncü aspekt. Geosiya-
si və siyasi proqnozlaşdırmada dünya 
miqyasında dəyişmə mənzərəsini lider 
görə bilməlidir. XXI əsr üçün bunun nə 
dərəcədə çətin olduğunu bəlkə də sü-
but etməyə ehtiyac qalmamışdır. Çün-
ki çox sayda fəlsəfi, siyasi, geosiyasi, 
hüquqi, iqtisadi və s. araşdırmalarda 
dövrün xarakteristikası verilmişdir. Bizi 
maraqlandıran lider–siyasi proqnozlaş-
dırma kontekstində isə başlıca məqam 
 konkret tarixi mərhələdə liderin proq-
nostik fikirləri və praktiki davranışlarının 
məntiqidir. Bu məqalədə postmühari-
bə dövrü bizi Prezident İlham Əliyevin 
uğurlu liderliyi fonunda məhz həmin as-
pektdə maraqlandırır. 

Fikirlərimizə davam etmək üçün 
öncə onu vurğulayaq ki, postmüharibə 
dövründə İlham Əliyevin uğurlu lider 
kimi proqnozlaşdırma qüdrətini vurğu-
ladığımız üç aspektin kəsişmə “sahə-
si”ndə araşdırmağa çalışacağıq. Bunun 
üçün isə siyasi proqnozlaşdırmanın me-
todoloji bazasında xüsusi yeri olan bir 
faktora nəzər salmaq lazım gəlir. Biz, 
“siyasi diaqnostika” anlayışını nəzər-
də tuturuq. Çünki təcrübə göstərdi ki, 
Prezident İlham Əliyev II Qarabağ sa-
vaşına qədərki dövrün dəqiq siyasi di-
aqnostikasını müəyyən etmişdir. Ona 
görə də postmüharibə dövründə siyasi 
diaqnostikanın başlıca məqamlarını an-
lamamız üçün öncəki tarixi mərhələnin 
bir sıra geosiyasi və siyasi özəlliklərinə 
baxmalıyıq. 

(ardı var)

)�zuOi Q U R B A N O V ,   
XQ-nin anaOitiNi�  

fəOsəfə eOmOəri dRNtRru

İqlim dəyişmələri və kolonializm –  
Azərbaycanın COP29 gündəliyi

(əvvəli 1-ci səhifədə)

Bəli, bəşəriyyətin kolonializm ta-
rixinin qanlı cinayətlərinin çoxu məhz 
Fransa tərəfindən törədilib. Ölkənin 
indinin özündə də fəal surətdə məş-
ğul olduğu qul ticarəti insanlığın ən 
utancverici və rüsvayçı səhifələrindən 
biridir. Nəzərə alaq ki, tarixin müxtə-
lif dövrlərində milyonlarla afrikalı hə-
min siyasətin qurbanı olub. Dünyanın 
 ədalətsizlyinə də baxın ki, hazırda 
Fransa BMT Təhlükəsizlik Şurasının 
daimi üzvüdür, insanlığın taleyi ilə bağlı 
qərar verən statusundadır. 

Rəsmi Paris mövcud yüksək sta-
tusundan sui-istifadə edir, beynəlxalq 
hüququn norma və prinsiplərini kobud 
şəkildə pozur. Həmçinin zorakılıqla da. 
Yeri gəlmişkən, haqqında söz açdığı-
mız mövzu Qoşulmama Hərəkatının 
Bakı Təşəbbüs Qrupunun �BTQ� təş-
kilatçılığı ilə bu günlərdə Nyu-Yorkda 
keçirilmiş və kolonializmə qarşı müba-
rizəyə həsr olunmuş tədbirdə də mü-
zakirəyə çıxarıldı. Toplantıda Fransa 
və Niderlandın müstəmləkə altında 

saxladıqları ərazilərdən təmsilçilər, ha-
belə Korsika, Fransa Qvianası, Qva-
delupe, Martinik, Maohi Nui �Fransa 
Polineziyası�, Kanaki �Yeni Kaledoni -
ya�, müstəqillik hərəkatlarının rəhbər 
şəxsləri, dekolonizasiya üzrə ekspert-
lər və tədqiqatçılar,   kolonializmə qarşı 
mübarizə aparan və azad olmağa çalı-
şan xalqların nümayəndələri bildirdilər 
ki, Fransa beynəlxalq təşkilatların və 
müstəqillik uğrunda mübarizə aparan 
xalqların uzun illərdir tələblərinə məhəl 
qoymur, neokolonializm siyasətini 
davam etdirir. Ən əsası isə bu çirkin 
siyasət nəticəsində yalnız xalqların 
müstəqillik və suverenlik hüquqları 
məhdudlaşdırılmayıb, həm də onların 
malik olduqları yeraltı və yerüstü sər-
vətlər amansızcasına talan edilib. Elə 
buna görə də Azərbaycan Prezidenti 
məsələnin COP29 çərçivəsində müza-
kirəsini mühüm prioritet elan edir. 

Qeyd edək ki, bu gün BMT-nin 
Nyu-Yorkdakı Mənzil Qərargahında 
Bakı Təşəbbüs Qrupunun təşəbbüsü 
və təşkilatçılığı ilə BMT-nin Müstəm-
ləkə altında olan ölkələr və xalqlara 

müstəqillik verilməsi haqqında Bəyan-
naməsinin icrası ilə bağlı yaradılmış 
xüsusi komitənin – C24-ün illik iclası 
çərçivəsində �Müstəqilliyə və funda-
mental azadlıqlara doğru: Müstəmləkə-
çiliyə son qoyulmasında C24 Komitəsi-
nin rolu� adlı konfransı da keçiriləcək. 
Göründüyü kimi, dövlətimiz məsələyə 
fundamental yanaşır. Heç şübhəsiz, 
fundamentallıq özünü digər yüksək 
miqyaslı tədbirlərdə də göstərəcək. 
Başlıca vəzifə isə ona hesablanıb ki, 
dünya üzrə aparılan kolonializm si-
yasətinin fəsadları müxtəlif aspekt-
lərdən dəyərləndirilsin. Azərbaycan 
öz tərəfindən məsələyə böyük önəm 
verir. Təsadüfi deyil ki, ölkəmiz Qoşul-
mama Hərəkatına sədrliyi dövründə 
dekolonizasiya prosesi ilə mübarizəyə 
müstəsna dividendlər qazandırıb. Əl-
bəttə, müstəmləkəçiliyin aradan qaldı-
rılması istiqamətində sistemli və ardı-
cıl iş aparılması və təşkilatlanma son 
dərəcə vacibdir. Əslində, Azərbaycan 
Prezidentinin COP29-la bağlı müəy-
yənləşdiriyi gündəlik də bu baxımdan 
xüsusilə əhəmiyyətlidir. 

Habelə, Korsikada, Fransa Qvi-
anasında, Qvadelupedə, Martinik-
də, Maohi Nuidə və digər Fransa 
müstəmləkələrindəki vəziyyətə dair 
gerçəkliklərin dünya ictimaiyyətinə 
çatdırılması üçün çağırışlar da səs-
ləndirilməlidir. Hesab edirik ki, bu 
baxımdan da Azərbaycanın COP29-a 
sədrliyi mühüm nəticələr verəcək. Bir 

daha bildirək ki, qlobal iqlim fəlakətlə-
rini doğuran cəhətlərin kökündə qey-
ri-insani rəftarın özü dayanır. Belə 
yarıtmaz təfəkkürə son qoyulmalı-
dır. Azərbaycanın prinsipial mövqeyi 
bundan ibarətdir. 

